
kappróður
Beinta úrMiðvági vann í Fuglafirði fyri fjórðu ferð á rað kappingina 
millum 5-mannafør við dreingjum í barnakappingini. Sigurin hesa 
ferð var trivaligari, enn nakar av teimum trimum undanfarnu 
sigrunum hjá Beintu hava verið. Hesa ferð var fjarstøðan til 
Junkaran 4 sekund. Frammanundan var størsta fjarstøðan 2 sekund.

Varmakelduróðurin:

At Sølmundur hevur er komin seg so væl , heldur veteranurin 
Jónleif Danielsen ber við sær, at áhugin aftur økist fyri at 
venja og leggja nógv fyri í felagnum á Glyvrum, har tey 
iðra seg um, at Eysturoyingur stendur í neystinum

Jóannes Hansen

Størsti róðurin av øllum 
í ár er kappingin millum 
6-mannafør við monnum. 
Í gjár vóru tey tíggju í 
tali. Higartil í summar 
hava allir róðrarnir verið 
tættir og intensir og harvið 
spennandi. Jarnbardur og 
Sølmundur hava vunnið, 
Gongurólvur hevur fleiri 
ferðir verið við í kappingini 
um fremsta plássið, og í 
gjár var tað Sundabáturin, 
sum gav Sølmundi dyggastu 
kappingina.

Eitt tað størsta róðrar
felagið í landinum er tað á 
Glyvrum. Gulu bátarnir eru 
nógvir, og eisini í summar 
hava teir luttikið við nógvum 
manningum. Søguliga hava 
sigrarnir verið nógvir. Tjaldr
ið – bæði við dreingjum og 
gentum – hevur ofta vunnið, 
og Sølmundur eigur eisini 
nógvar sigrar. Okkurt árið 
hevur Heiðabáturin verið 
bestur.

Eysturoyingur er flagg
skipið hjá felagnum. Síðani 
1998 hevur einki 10-mannafar 
vunnið so nógv sum Eyst
uroyingur, men nú er nakað 

síðani, at hann gjørdi nakran 
vørrin. Eysturoyingur hevur 
ikki vunnið nakran róður 
síðani í 2010, tá ið hann vann 
FM.

Í fjør sást einki til Eyst
uroying, og heldur ikki í ár er 
gula snekkjan av Skála
fjørðinum við í kappingini á 
2000 metra málinum.

Kappróðrarfelagið NSÍ 
hevur verið í aldudali. At 
fleiri manningar luttaka 
boðar frá, at tað nú aftur 
gongur rætta vegin. Men tá 
ið bátar og rógvarar hava 
vunnið nógv, so er tað ikki 
nóg mikið at taka lut. Málið 
er at røkka tindin aftur og at 
vinna róðrar og FM.

Sølmundur vísir vegin
Úrslitini í tøttu kappingini 
millum 6-mannaførini við 
monnum siga, at tað gongur 
rætta vegin hjá Kappróðr
arfelagnum NSÍ. Sølmundur 
vann á norðoyastevnu, og 
eftir at Jarnbardur var frem
stur bæði á sundalagsstevnu 
og aftur á fjarðastevnu, so 
hevur Sølmundur aftur 
fingið um endan. Hann vann 
á jóansøku, og aftur í gjár var 
hann fyrstur um málið.

At tað hesa ferð var 
Sundabáturin við útiseta
manning ella Oyrasunds
báturin, sum teir nevna seg, 
ið var næstfremstur, og at 
bæði Herningur og Rádni 
blandaðu seg upp í røðina, 
har Jarnbardur og Gongu
rólvur annars hava verið teir 
næstu eftir Sølmund ber við 
sær, at FM heitið eftir 
varmakelduróðurin er komið 
so nógv nærri Glyvrum, enn 
tað var undan hesum 
vikuskiftinum.

– Vit fokusera á okkara 
venjingar og okkara avrik. At 
tað hevur roynst so mikið 
væl kennist hugaligt, og tað 
økir sjálvandi hugin at venja. 
Her á leið verður tosað um, at 
nú er ikki so langt eftir, inntil 
tað aftur fer at bera til at 
manna Eysturoying, men tað 
ganga vit ikki uppí. Hjá 
okkum ræður tað um hesa 
kappingina. Hon er ivaleysa 
stór. Alt annað verður tikið 
upp, tá ið hetta er liðugt.

Soleiðis sigur Jónleif Dan
ielsen. Hann er stýrimaður 
og formaður umborð á Søl
mundi. 28 ára gamli Jónleif 
hevur royndir í kappróðri. Í 
sjey ár – frá 2001 og til 2007 – 

á Glyvrum

Lív er við at 
koma í aftur

ítrótturítróttur
Vinnaratíðin hjá Klaksvíkingi í Fuglafirði í gjár var tann 
12. besta í Fuglafirði, síðani tað í 1973 varð farið at 
kappast um FM. Eysturoyingur eigur bestu tíðina í Fugla
firði. Vinnaratíðin hjá gula bátinum í bestu líkindum var í 
2005 8.42.12. Tíðin hjá Klaksvíkingi í gjár var 9.17.09.


